Aðalfundur Umf. Selfoss 2005

Aðalfundur Ungmennafélags Selfoss 19. apríl 2005 
haldinn í Félagsheimilinu Tíbrá
Fundarsetning.

Þórir Haraldsson setti fundinn kl. 20:10 og bauð fundargesti og fulltrúa velkomna. 

Í kjörbréfanefnd voru kosin: Helgi Haraldsson form,Björgvin Magnússon og Guðbjörg S. Stefánsdóttir.
Kosinn var fundarstjóri Sigurður Jónsson fyrrverandi formaður Umf. Selfoss. Fundarritarar voru kosnir Klara Öfjörð Sigfúsdóttir og Stefanía Halldórsdóttir.  
Gestir á aðalfundi, Kolbeinn Kristinsson heiðursfélagi Umf.Self. , Gísli Páll Pálsson formaður HSK, Ragnheiður Thorlacius framkvæmdastjóri fjölskyldumiðstöðvar Árborgar, Grímur Hergeirsson íþrótta- og æskulýðsfulltrúi, Margrét Erlingsdóttir “Hjá Maddý”, Einar Njálsson bæjarstjóri Árborgar, Gylfi Þorkelsson form. íþrótta og tómstundarnefndar Árborgar og Páll Leó Pálsson bæjarfulltrúi
Sigurður Jónsson fundarstjóri bauð fundargesti velkomna og lagði fundargerð síðasta aðalfundar fram til
afgreiðslu, var hún samþykkt samhljóða.
Álit kjörbréfanefndar.

Helgi Haraldsson  lagði fram álit kjörbréfanefndar. 
Fimleikadeild  

19 fulltrúa  
9 á kjörbréfi

Frjálsíþróttadeild 

25 fulltrúa 
11 á kjörbréfi

Handknattleiksdeild

15 fulltrúa 
9 á kjörbréfi

Júdódeild


6 fulltrúa
2 á kjörbréfi

Knattspyrnudeild

39 fulltrúa
9 á kjörbréfi
Körfuknattleiksdeild

7 fulltrúa
7 á kjörbréfi

Sunddeild


20 fulltrúa
3 á kjörbréfi

111 sem eiga rétt á setu á fundinum en 49 eru skráðir á kjörbréf 40 mættir

Kjörbréf samþykkt.

Ávörp gesta

Einar Njálsson bæjarstjóri Árborgar flutti kveðjur frá bæjarstjórn og forseta bæjarstjórnar.  Þakkar Umf.Selfoss fyrir fjölbreytt og gróskumikið starf í þágu almennings þar sem ungmennafélagsandanum er haldið á lofti.  Samstarf sveitafélagsins og Umf. Selfoss gengur vel og vildi hann m.a. sjá uppgang íþróttamannvirkja hraðari en  efni sveitafélagsins gefur leyfi til.
Gísli Páll Pálsson formaður HSK skilar kveðjur frá framkvæmdastjóra og stjórn HSK.  Hann lýsti ánægju með samstarf  Hamars/Selfoss sem hefur gengið mjög vel í vetur.  Að lokum hvatti hann fundargesti til að fjölmenna á Unglingalandsmótið í Vík um verslunarmannahelgina. 

Skýrsla stjórnar.

Þórir Haraldsson formaður Umf. Selfoss flutti skýrslu stjórnar.  Rakti hann helstu störf Umf. Selfoss á s.l. ári. Þakkar framkvæmdastjóra fyrir gott starf og  bókahaldsþjónustu Margrétar Erlings “Hjá Maddý” fyrir reikninga félagsins. Sjá nánar í ársskýrslu.  
Ólafur Ragnarsson gjaldkeri Umf. Selfoss gerði grein fyrir reikningum ársins 2004. Rekstrartekjur voru 25.529.022 kr., rekstrargjöld 25.049.297 kr. og fjármagntekjur 528.775 kr. Skuldir og eigið fé í árslok var 37.905.730 kr. Samstæðureikningur félagsins, tekjur 75,8 milj., gjöld 62,1 milj.
Umræður.
Gylfi Þorkelsson íþrótta- og tómstundafulltrúi Árborgar vill sjá frekari samþættingu milli skóla, tómstunda og æskulýðsstarf og hefur óskað eftir tilnefningum frá Umf. Selfoss. Skipað verður í nefnd sem fer fljótlega af stað.
Skýrsla stjórnar og reikningar bornir upp og samþykktir samhljóða.

Verðlaunaafhending. 
Íþróttakarl ársins 2004 Hjalti Rúnar Oddsson  sunddeild.
Aðrir sem tilnefndir voru frá deildum: Arilíus Marteinsson knattspyrnudeild,Örn Davíðsson frjálsíþróttadeild, Ari Gylfason körfuknattleiksdeild og Ívar Grétarsson handknattleiksdeild
Íþróttakona ársins 2004 Bergþóra Kristín Ingvarsdóttir fimleikadeild.
Aðrar sem tilnefndar voru frá deildum: Þóra Margrét Ólafsdóttir knattspyrnudeild, Ágústa Tryggvadóttir frjálsíþróttadeild, Lilja Bjarnadóttir körfuknattleiksdeild og Laufey Sif Lárusdóttir sunddeild
Björns Blöndal bikarinn

Bikarinn skal veittur þeim einstaklingi innan félagsins eða utan sem hefur unnið félaginu vel. Fyrir valinu vegna ársins 2004 varð: Bergur Guðmundsson úr  handknattleiksdeild 
UMFÍ bikarinn: Deild ársins

Bikarinn er veittur þeirri deild sem sýnir  gott félagslegt starf. Fyrir valinu vegna ársins 2004 varð: Knattspyrnudeild, v/yngri flokka . Unglingaráð deildarinnar hefur staðið mjög vel að öllu starfi yngri flokka og uppbyggingu þeirra.

Úthlutað var úr afreksmannasjóði. Sunddeild 50.000 kr., Frjálsíþróttadeild 60.000 kr., Körfuknattleiksdeild vegna æfinga með landsliðshópum 2004  60.000 kr., Fimleikadeild vegna þátttöku meistaraflokks á Norðurlandamóti í hópfimleikum 60.000 kr., Knattspyrnudeild vegna 3 fl. Karla 30.000 kr., Knattspyrnudeild vegna m.fl. karla og hluta af 2 fl.karla 30.000 kr. Íþróttakarl og -kona fengu hvor um sig 50.000 kr. þau Hjalti R. Oddsson sunddeild og Bergþóra K. Ingvarsdóttir fimleikadeild. 
Kaffihlé.

Kaffihlaðborð var í boði frjálsíþróttadeildar sem var glæsilegt að vanda og fá þau bestu þakkir fyrir.
Gylfi Þorkelsson form. iþrótta- og tómstundanefndar Árborgar, fræddi fundargesti um fjölnota íþróttahús sem mun væntanlega rísa í “Eyðimörk” í landi Haga á næsta ári. Sveitafélagið er í viðræðum  við ákveðna aðila um byggingu slíks mannvirkis. Rekstur verður í formi hlutafélags þar sem einkaaðilar og sveitafélagið verði aðilar að.
Nokkrar umræður og fyrirspurnir urðu vegna upplýsinga Gylfa. 
Lagabreytingar og tillögur, til umræðu og afgreiðslu.

Brynja Hjálmtýsdóttir fer yfir þær breytingar sem orðið hafa á lögum félagsins sem eru í senn aðgengilegri fyrir félagsmenn með kaflaskiptingum.
Breytingar vegna reglugerðar fyrir afreksmannasjóði lagðar fyrir fundinn.

Sigurður leggur fram lagabreytingar til samþykktar eftir kaflaskiptum. Lögin samþykkt samhljóða. Reglugerð um afreksmannasjóði borin upp til samþykktar. Breyting á 9. gr. hljóðar svo: Umsóknir um styrk úr sjóðnum skulu berast sjóðsstjórn eigi síðar en 5. desember ár hvert. 

Reglugerðin lögð fyrir fundinn og hún samþykkt samhljóða
Þórir Haraldsson formaður leggur fram tillögur stjórnar 

1. Aðalfundur Umf. Selfoss haldinn í Tíbrá 19. apríl 2005  þakkar öllum þeim sem stutt hafa starf félagsins, með þátttöku í starfinu, setu í stjórnum og vinnu við framgang félagsins, einnig með fjárframlögum og öðrum stuðningi.

Samþykkt samhljóða
2. Aðalfundur Umf.Selfoss haldinn í Tíbrá 19. apríl 2005 beinir þeim tilmælum til bæjar- og skólayfirvalda í Árborg að íþróttahópum sem koma til keppni á mótum, sem Umf. Selfoss heldur eða tekur þátt í, eigi greiðan aðgang að gistingu í húsnæði grunnskólanna á Selfossi.  

Samþykkt samhljóða
3. Aðalfundur Umf.Selfoss haldinn í Tíbrá 19. apríl 2005 þakkar bæjarstjórn Árborgar veittan stuðning við starfsemi félagsins.  Sérstakar þakkir eru færðar vegna framlags til þjálfunarsjóðs yngri flokka.  Félagið leggur áherslu á nauðsyn þess að stíga enn frekari skref í þá átt sem gert var með þessu framlagi.  

Samþykkt samhljóða
4. Aðalfundur Umf.Selfoss haldinn í Tíbrá 19. apríl 2005 fagnar tilkomu nýja íþróttahússins IÐU, við Fjölbrautaskóla Suðurlands.Fundurinn bendir á nauðsyn þess að allir aldurshópar í öllum deildum félagsins hafi jafna möguleika á að nýta húsið.  Fundurinn vill þó benda á að við lokun Gagnheiðarinnar verður júdódeildin án aðstöðu, sem þeir hafa haft á efri hæð í Gagnheiðinni, vonast félagið til að bæjaryfirvöld aðstoði félagið við að finna júdódeildinni viðunandi æfinga- og keppnisaðstöðu fyrir næsta haust.

Samþykkt samhljóða
5. Aðalfundur Umf. Selfoss haldinn í Tíbrá 19. apríl leggur áherslu á að uppbygging á Íþróttavallasvæðinu við Engjaveg verði samkvæmt samþykktri áætlun bæjarstjórnar Árborgar frá 2004. 
6. Aðalfundur Umf. Selfoss haldinn í Tíbrá 19. apríl 2005  bendir bæjaryfirvöldum á nauðsyn þess að auka fé til reksturs Íþróttavallasvæðisins við Engjaveg vegna aukinnar aðsóknar og notkunar samanber skýrslu vallarstjórnar.

Samþykkt samhljóða
7. Aðalfundur Umf. Selfoss haldinn í Tíbrá 19. apríl 2005 beinir því til deilda félagsins að félagar þeirra klæðist félagsbúningum við æfingar og keppni. Einnig er bent á það markmið að búningurinn verði sameiningartákn félagsins og staðarins.

Samþykkt samhljóða
8. Aðalfundur Umf.Selfoss haldinn í Tíbrá 19. apríl 2005 fagnar samþykkt ÍTÁ um að skipa vinnuhóp til að skoða leiðir til að ná fram meiri samþættingu á milli skóla-íþrótta-og tómstundastarfs í sveitarfélaginu. Það hefur lengi verið skoðun félagsins að auki þyrfti samstarf milli skólanna og íþróttafélaganna í sveitarfélaginu hvað varðar íþrótta-og tómstundamál.

Samþykkt samhljóða
9. Aðalfundur Umf.Selfoss haldinn í Tíbrá 19. apríl 2005 samþykkir að  árgjald (félagsgjald) innan félagsins verði kr. 2000 fyrir árið 2005.
Samþykkt samhljóða
Eftirfarandi breytingartillaga vegna 5. gr.lögð fyrir: Aðalfundur Umf. Selfoss haldinn í Tíbrá 19. apríl 2005  fagnar áformum bætta íþróttaaðstöðu í Árborg en leggur áherslu á að uppbygging á Íþróttavallasvæðinu við Engjaveg verði samkvæmt samþykktri áætlun bæjarstjórnar Árborgar frá 2004 um uppbyggingu íþróttamannvirkja fyrir æfingar og keppnir utanhúss.
Samþykkt samhljóða

Gjaldkeri leggur fram fjárhagsáætlun til afgreiðslu.

Ólafur Ragnarsson gjaldkeri lagði fram fjárhagsáætlun félagsins fyrir 2005 til samþykktar
Samþykkt samhljóða.
Stjórnarkjör.

Eftirtaldir kosnir  í stjórn: Þórir Haraldsson formaður, Klara Öfjörð Sigfúsdóttir gjaldkeri og Stefanía Halldórsdóttir  ritari.  Steinunn H. Eggertsdóttir varaformaður og Páll Leó Jónsson meðstjórnandi.
Kosnir  tveir skoðunarmenn. Guðjón Ægir Sigurjónsson og Sigríður Jensdóttir, til vara
Ólafur Ragnarsson og Snorri Sigurfinnsson.
Í jólasveinanefnd: Þórarinn Ingólfsson, Guðmundur, Svanur og Þröstur Ingvarssynir.

Önnur mál.

Kjartan Björnsson knattspyrnudeild vill opna möguleika á að nýta félagsheimilið enn frekar til mannfagnaðar og leyfa vínveitingar við þær uppákomur eins og önnur félög hafa gert.
Hermann unglingaráð knattspyrnudeildar þakkar fyrir þann heiður sem unglingaráðinu var veittur með kjöri á deild ársins. Bindur miklar vonir við samþættingu skóla- og íþrótta og hefur séð strax breytingu með nýráðnum starfsmanni hjá Árborg.

Kolbeinn I. Kristinsson heiðursfélagi þakkar ánægjulegan fund og biður fundarmenn um að hugsa vel um Hagalandið sem framtíðar íþróttasvæði.
Bergur Guðmundsson þakkar fyrir þann heiður sem honum var sýndur með viðurkenningunni.

Björn Gíslason fyrrv. form. óskar nýkjörinni stjórn og verðlaunahöfum til hamingju og minnir á merka viðburði á árinu þar sem Knattspyrnudeildin verður 50 ára 15. desember og Umf. Selfoss 70 ára á næsta ári.
Pétur H R Sigurðsson  handknattleiksdeild  vildi koma á framfæri þökkum til þeirra sem hafa stutt við starf deildarinnar, einnig ræddi hann nauðsin þess að meistaraflokkur fengi að keppa í IÐU.
Páll Leó Pálsson  ræddi um Olísmótið í knattspyrnu sem verður á Selfossvelli í sumar. 

Þórir Haraldsson formaður  þakkar framkvæmdastjóra fyrir undirbúning fundarins og Ólafi fráfarandi gjaldkera fyrir ánægjulegt samstarf innan félagsins.
Að lokum þakkar hann fundargestum og fulltrúum fyrir fundarsetuna og slítur fundi kl. 23:56.

